Nafarroako Parlamentuko Mahaiak, 2010eko maiatzaren 31n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Victoria Arraiza Zorzano andreak aurkeztutako galdera, Eguesibarko Santa María la Real ikastetxeko ekipamendu publikoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hezkuntza Batzordean izapidetzea.

Iruñean, 2010eko maiatzaren 31n

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeko foru parlamentari María Victoria Arraiza Zorzanok, Legebiltzarreko Erregelamenduaren 186. artikuluan eta hurrengoetan xedatuaren babesean, honako galdera hau aurkeztu du, Nafarroako Gobernuko Hezkuntza kontseilariak kasuko batzordean ahoz erantzun dezan:

Duela egun batzuk jakin dugunez, Eguesibarko Udalak erabaki du 0-3 zikloa Santa María la Real ikastetxean emanen dela, jada jardunean egon behar zuen ekipamendu publikoa ez baita eraikitzen hasi ere egin. Konponbide hori premiazko neurri bat da, herritarren beharrizanei erantzuteko hartu dena. Hezkuntzaren arloan beharrezkoak diren ekipamenduak abian jartzeari dagokionez botere publikoek kudeaketa okerra egin dutela aitortu ondoren, noiz jarriko da abian ekipamendu publikoa? Departamentuak estrategia horrekin jarraitzeko asmoa al du?

Iruñean, 2010eko maiatzaren 24an

Foru parlamentaria: María Victoria Arraiza Zorzano

